
Na osnovu člana 13. Zakona o principima lokalne samouprave u Federaciji Bosne i Hercegovine (“Službene novine Federacije Bosne i Hercegovine”, broj: 49/06), člana 21. Zakona o lokalnoj samoupravi Unsko-sanskog kantona, člana 32. stav 1. tačka 15. Statuta Općine Velika Kladuša (“Službeni glasnik Općine Velika Kladuša”, broj: 12/11) i člana 5. stav 2. Uputstva za provođenje izbora za članove savjeta mjesnih zajednica na području Općine Velika Kladuša („Službeni glasnik Općine Velika Kladuša“, broj: 3b/19) Općinsko vijeće Općine Velika Kladuša, na ________ redovnoj sjednici, održanoj dana _________ 2021. godine,  donijelo je

O D L U K U
 o imenovanju Komisije za provođenju izbora za članove savjeta mjesnih zajednica na području općine Velike Kladuša 2021. godine

Član 1.
Imenuje se Komisija za provođenja izbora za članove savjeta mjesnih zajednica 2021. godine u sastavu:
1.      _________________________, predsjednik;
2.      _________________________, član;
3.      _________________________, član;
4.     _________________________, član i
5.     _________________________, član.

Član 2.
[bookmark: _GoBack]Komisija iz člana 1. ove Odluke će organizovati i provesti izbore za članove savjeta mjesnih zajednica u svim mjesnim zajednicima u skladu sa Zakonom, Statutom Općine, Odlukom o provođenju izbora za članove savjeta mjesnih zajednica na području općine Velika Kladuša i Uputstvom o provođenju izbora za članove savjeta mjesnih zajednica. 
                
Zadaci Komisije za provođenje izbora za članove savjeta mjesnih zajednica Općine Velika Kladuša su utvrđeni članom 6. Uputstva za provođenje izbora za članove savjeta mjesnih zajednica na području Općine Velika Kladuša.

Član 3.
Komisija iz člana 1. ove Odluke će organizovati i provesti izbore u mjesnim zajednicama u saradnji sa organima mjesnih zajednica, biračkim odborima i Službom za upravu, društvene djelatnosti i zajedničke poslove Općine Velika Kladuša.   


Član 4.
Članovi Komisije za provođenje izbora za članove Savjeta mjesnih zajednica imaju pravo na naknadu za izvršenje zadataka iz člana 2. ove Odluke u visini naknade za članove Općinske izborne komisije za jedan mjesec u izbornom periodu.

Član 5.
Ova Odluka stupa na snagu danom objavljivanja u „Službenom glasniku Općine Velika Kladuša“. 



OBRAĐIVAČ                                                                                                    PREDLAGAČ
Služba za upravu, društvene djelatnosti                                                         Općinski načelnik
i zajedničke poslove

OBRAZLOŽENJE

Pravni osnov za donošenje odluke sadržan je u članu 32. stav 18. Statuta Općine Velika Kladuša („Službeni glasnik Općine Velika Kladuša“, broj: 12/11) „Općinsko vijeće u okviru svojih nadležnosti obavlja i druge poslove utvrđene zakonom i Statutom“, člana 5. Uputstva za provođenje izbora za članove savjeta mjesnih zajednica na području Općine Velika Kladuša („Službeni glasnik Općine Velika Kladuša“, broj: 3b/19) „Izbore za članove savjeta mjesnih zajednica na području Općine Velika Kladuša organizuju i provode Komisija za provođenje izbora za članove savjeta mjesnih zajednica Općine Velika Kladuša, Služba za upravu, društvene djelatnosti i zajedničke poslove i birački odbori. Komisiju za provođenje izbora za članove savjeta mjesnih zajednica Općine Velika Kladuša imenuje Općinsko vijeće posebnom odlukom i ista broji 5 članova“ i  članu 4. Odluke o provođenju izbora za članove savjeta mjesnih zajednica na području Općine Velika Kladuša „Komisija za provođenje izbora za članove savjeta mjesnih zajednica Općine Velika Kladuša, će organizovati i provesti izbore u mjesnim zajednicama u saradnji sa organima mjesnih zajednica, biračkim odborom i Službom opće uprave i društvenih djelatnosti Općine Velika Kladuša“ „Komisiju iz stava 1. ovog člana će imenovati Općinsko vijeće posebnom odlukom“.

Razlozi za donošenje odluke su istek mandata za članove savjeta u mjesnim zajednicama koji su izabrani 2017. godine. Odlukom o provođenju izbora za članove savjeta mjesnih zajednica na području općine Velika Kladuša za mandatni period 2021-2025. godine određeno je da će se izbori održati dana _____________, a da će izbore provesti Komisija za provođenju izbora za članove savjeta mjesnih zajednica na području općine Velike Kladuša 2021. godine u saradnji sa organima mjesnih zajednica, biračkim odborima i Službom za upravu, društvene djelatnosti i zajedničke poslove Općine Velika Kladuša.

Odlukom o provođenju izbora za članove savjeta mjesnih zajednica propisano je da će Komisiju za provođenju izbora za članove savjeta mjesnih zajednica na području općine Velike Kladuša 2021. godine će imenovati Općinsko vijeće posebnom odlukom.

Obrazloženje predloženih rješenja: Ovom Odlukom određen je personalni satav Komisije, njeni zadaci i visina naknade. 

